
1.
Опис на состојбите во областа и дефинирање на проблемот

1.1 Опис на состојбите 
Законот за националниот уметник на Република Македонија е донесен во 2011 година со цел на уметниците кои дале особен придонес во создавањето и развојот на формите на креативниот израз и стил во уметноста и придонеле за препознавање и признавање на културниот идентитет и интегритет на Република Македонија, да им се оддаде признание за нивниот придонес во културата, преку доделување на титулата национален уметник на Република Македонија, како највисоко признание од областа на културата.
Титулата национален уметник се доделува на уметник кој создава  дела од уметничкото творештво или изведува дела како: актер, режисер, костимограф, сценограф, ликовен уметник и архитект, вокално-инструментален солист, диригент, композитор, писател, сценарист, кореограф и балетски уметник. 
Согласно Законот во текот на годината  може да се додели само една титула и истата ја доделува Претседателот на Република Македонија, врз основа на предлог од министерот за култура, а по претходно мислење на  комисија. Титулата се доделува на 8 Септември - Денот на независноста на Република Македонија. Со средства од Буџетот на Република Македонија, му се доделува на носителот на титулата национален уметник, месечен паричен надомест во износ од две просечни месечни плати исплатени во Република Македонија во претходната година, за тековната година, од денот на добивање на титулата па сè до крајот на животот.  Носителот на титулата национален уметник има право, со средства од Буџетот на Република Македонија, да му се издаде и монографија за неговото творештво. Со оваа титулата, од донесувањето на Законот до денес, се стекнале вкупно 6 лица и тоа: Симон Трпчевски, Милчо Манчевски, Есма Реџепова, Борис Трајанов, Ана Дурловски и Никола Маџиров.

1.2 Причини за проблемите кои се предмет на разгледување 
Врз основа на анализа и увид во состојбите во примената на Законот за националниот уметник на Република Македонија се утврдија следниве причини за проблемите: 

- Доделувањето на титулата национален уметник на Република Македонија, односно доделувањето на носителите на титулата национален уметник на месечен паричен надомест во износ од две просечни месечни плати исплатени во Република Македонија во претходната година, за тековната година, на годишно ниво предизвикува фискални импликации во Буџетот на Република Македонија во износ од 4.000.000 денари или во 2017 година за секој месечно по 66.300,00 денари .
- Законот создава нерамноправен третман меѓу уметниците, а постојат и други механизми на стимулирање на творештвото, како што се државните награди, стекнување на право на месечен надоместок по остварување на право на пензија, стимулативни мерки преку откупи на дела и други тековни форми на стимулирање на творештвото од национален интерес.

- Законот овозможува активни уметници да се стекнат со правото до крајот на животот да остваруваат надоместок од две просечни месечни плати независно од своите редовни примања, што создава нерамноправен третман помеѓу националните уметници и другите вработени во културата, кои имаат примања во многу помал износ од просечната плата во Република Македонија.

2. 
Цели на предлог регулативата
Целта на Предлогот на Законот е престанување на важењето на Законот за националниот уметник на Република Македонија.
3.
Можни решенија (опции)

3.1 Опис на решението „не прави ништо“  

Со оваа опција не се допринесува за надминување на актуелните утврдени проблеми во примената на Законот за националниот уметник на Република Македонија, заради што и истата нема да биде земана во предвид.
3.2 Опис на можните решенија (опции) за решавање на проблемот

3.2.1. Донесување на Закон за престанување на важењето на Законот за националниот уметник на Република Македонија 
Со донесувањето на Предлогот на закон ќе се намалат фискалните импликации кои би настанале со избор на нови национални уметници.

Можни позитивни и негативни влијанија од секоја од опциите:

4.1
Економски влијанија
Опција 1 – нема влијанија.
Опција  2 - Донесувањето на Предлогот на законот нема директни економски влијанија, но ќе придонесе кон обезбедување еднаков третман на сите уметници и вработени во Република Македонија.
4.2
Фискални влијанија
Опција 1 – нема влијанија.
Опција 2 – Одредбите од Предлогот на законот не создаваат финансиски влијанија врз Буџетот на Република Македонија и другите јавни финансиски средства. Средствата по основ на исплата на месечниот паричен надоместок на носителите  на титулата национален уметник, кои веќе се стекнале со законското право се обезбедени во Буџетот на Република Македонија за 2017 година.
4.3
Социјални влијанија 

Опција 1 – нема влијанија.
Опција 2 – Донесувањето на Предлогот на законот ќе овозможи сите уметници во Република Македонија, рамноправно да учествуваат во остварувањето на културата.
4.4
Влијанија врз животната средина 

Опција 1 – нема влијанија

Опција  2 – нема влијанија
4.5
Административни влијанија и трошоци 
а) трошоци за спроведување
Предлогот на законот за престанување на важењето на Законот за националниот уметник на Република Македонија нема да предизвика административни трошоци за неговото спроведување.
б) трошоци за почитување на регулативата
Предлогот на законот за престанување на важењето на Законот за националниот уметник на Република Македонија нема да предизвика административни трошоци за почитување на регулативата.
5.
Консултации

5.1 Засегнати страни и начин на вклучување
За подготовка на Предлогот на закон за престанување на важењето на Законот за националниот уметник на Република Македонија беа консултирани истакнати уметници и стручни работници од областа на културата кои дадоа предлози за надминување на констатираните состојби и нивните предлози се соодветно вградени во текстот на Предлогот на законот.

5.2 Преглед на добиените и вградените мислења 

Предлогот на законот за престанување на важењето на Законот за националниот уметник на Република Македонија беше доставен на мислење до Секретаријатот за законодавство на Владата на Република Македонија, до Министерството за финансии и до Министерството за информатичко општество и администрација. По Предлог добиено е Мислење од Секретаријатот за законодавство на Владата на Република Македонија бр. 
09-2473/2 од 10.7.2017 година и искажаните забелешки се соодветно вградени во текстот на Предлогот на законот, а и со другите министерства во меѓувреме е направено усогласување на Нацрт-законот.
5.3 Мислењата кои не биле земени предвид и зошто
По Предлогот на законот за престанување на важењето на Законот за националниот уметник на Република Македонија не се добиени мислења кои не се земени предвид.
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Доколку се споредат предложени опции, се оцени дека Опцијата 2 е прифатлива, бидејќи ќе придонесе кон создавање на еднакви услови за развој на уметничкото творење на сите уметници и за обезбедување поповолни услови за остварување на културата во Република Македонија.
6.2
Ризици во спроведувањето и примената на секое од можните решенија 
Доколку не се донесе Законот за престанување на важењето на Законот за националниот уметник на Република Македонија се ризикува дополнително се поголемо оптоварување во наредните години на Буџетот на Република Македонија, за исплата на месечен паричен надомест во износ од две просечни месечни плати исплатени во Република Македонија во претходната година, за тековната година, од денот на добивање на титулата па сè до крајот на животот, како за постојните, така и за новите добитници на оваа титула.

6.3
Препорачано решение со образложение
Донесување на Закон за престанување на важењето на Законот за националниот уметник на Република Македонија.
Со донесувањето на Предлогот на закон ќе се намалат фискалните импликации кои би настанале со избор на нови национални уметници и ќе се оневозможи натамошен нерамноправен третман помеѓу уметниците и другите вработени во културата особено во музеите, библиотеките и центрите за конзервација на културното наследство, а кои имаат примања во помал износ од просечната плата исплатена во Република Македонија.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Донесувањето на Предлогот на законот не предизвикува потреба од менување на други закони во областа или други сродни области.
7.2 Потребни подзаконски акти и рок за нивно донесување:
За спроведување на предложените измени на Законот за културата, не е потребно е донесување на подзаконски акти.

8.
Следење и евалуација

8.1 
Начин на следење на спроведувањето
Спроведувањето на одредбите од Законот е во надлежност на Министерството за култура.

8.2
Евалуација на ефектите од предлогот на закон и рокови 

/
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:    20.07.2017 година






                                Државен секретар,









       ___________________
           Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____.___.2017 година                                                ______________________                                                     
                                                                                      Министер за култура

                                                                                   м-р Роберт Алаѓозовски

